
Дүтбаева Зинаида
1916 жылы Қостанай облысы Сарыкөл ауданы 
Севастопольский  ауылында дүниеге келген. Ата-анасы 30
жылдардағы алапат аштық кезінде Ресейге бас сауғалап 
көшіп кеткен. 1931 жылы Қостанай медициналық 
училищесінің фельдшерлік курсын бітірген. 1941 жылы 
Украина майданына аттанып, бірден алғы шепке 
жөнелтілген. 360-атқыштар дивизиясы құрамында 
Белоруссияны, Польшаны азат етуге қатысқан. 1944 жылы



майданда жүріп Коммунистік партия қатарына  
қабылданыпты. Майдан даласында 1945 жылдың қазанына
дейін болған.  Соғыста көрсеткен ерлігі үшін 
«Жауынгерлік еңбегі үшін», «1941-1945 жылдардағы Ұлы 
Отан соғысында Германияны жеңгені үшін» 
медальдарымен және бірнеше мерекелік медальдармен 
марапатталған. Соғыстан кейін Қостанай қаласында 
фельдшер болып жүріп, 1950 жылы Амангелді ауданында 
жасақталған еңбек армиясының қатарында атақты 
«Түріксіб» теміржолын салуға қатысқан. 1957 жылы 
облыс Амангелді ауданына «Елтай» балабақшасына 
меңгеруші етіп жіберген. Осы жерде 20 жылдай уақыт 
еңбек етіп, республикалық дәрежедегі зейнеткерлікке 
шыққан.Аудандық партия комитетінің бірнеше мәрте 
мүшесі, халық депутаттары аудандық кеңесіне депутат 
болып сайланған.  Балабақшадағы, жалпы қоғамдағы 
еңбегі еленіп, «Еңбек Қызыл Ту» орденімен, «Тың және 
тыңайған жерлерді игергені үшін» медалімен  
марапатталған.


